
____ __________________-ի  2014 թվականի N _____ -Ա
«Տուբերկուլոզի դեմ պայքարի ազգային կենտրոն» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ OԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱUԻՆ
          Համաձայն «Պետական ոչ առևտրային կազմակերպությունների մաuին» Հայաuտանի Հանրապետության oրենքի 5-րդ հոդվածի 1-ին մաuի Հայաuտանի Հանրապետության կառավարությունը որոշում է.
1. Հայաստանի Հանրապետությանը սեփականության իրավունքով պատկանող (քաղաք Աբովյան, Արզնու խճուղի 10) 1,194,690.32 հազ. դրամ գնահատված արժեքով,  14903,23 քա​ռ. մետր մակերես ունեցող շենք- շինությունները, ինչպես նաև այդ շենք-շինությունների զբաղեցրած` սպա​սարկ​ման և օգտա​գործ​ման համար անհրաժեշտ` 6,57919  հեկտար հողամասը անժամկետ և անհատույց օգտագործման իրավունքով ամրացնել «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպությանը:

2. Հայաuտանի Հանրապետության կառավարությանն առընթեր պետական գույքի կառավարման վարչության պետին` uույն որոշումն ուժի մեջ մտնելուց հետո երկամսյա ժամկետում «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպության հետ կնքել սույն որոշման 1-ին կետում նշված անշարժ գույքի անհատույց անժամկետ օգտագործման պայմանագիր (այսուհետ` պայմանագիր)` դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպության միջոցների հաշվին:
ՀԻՄՆԱՎՈՐՈՒՄ

Հայաստանի հանրապետության կառավարության «Տուբերկուլոզի դեմ պայքարի ազգային կենտրոն» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ OԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱUԻՆ» ՈՐՈՇՄԱՆ ՆԱԽԱԳԾԻ
    Համաձայն Հայաuտանի Հանրապետության կառավարության 2014 թվականի մարտի 27-ի «Տուբերկուլոզի դեմ պայքարի  ազգային  գրասենյակ» պետական  ոչ  առևտրային կազմակերպությունը վերանվանելու և «Հայաստանի Հանրապետության առողջապահության նախարարության «Հանրապետական հա​կատուբերկուլյոզային դիսպանսեր» փակ բաժնետի​րական ընկերությունը միացման ձևով վերակազմակերպելու մասին» թիվ 337-Ա որոշման 1-ին կետի «Հայաստանի Հանրապետության առողջապահության նախարա​րության «Հանրապետական հակատուբերկուլյոզային դիսպանսեր» ՓԲԸ-ին սեփականության իրավունքով պատկանող` 1147722029 դրամ հաշվեկշռային արժեքով, 14903,23 քառ. մետր մակերես ունեցող շենքը, ինչպես նաև գույքի զբաղեցրած` սպա​սարկ​ման և օգտա​գործ​ման համար անհրաժեշտ` 6,57919 հեկտար հողատարածքը  պետությանը պատկանող բաժնետոմ​սերի դիմաց հա​մա​պատասխան թվով բաժնետոմ​սերի նվազեցման հաշվին առանձնացվել և հանձնվել է Հայաստանի Հանրապետության կառավարությանն աընթեր պետական գույքի կառավարման վարչությանը:

Նույն որոշման 6-րդ կետով Հայաստանի Հանրապետության առողջապահության նախարարին, Հայաստանի Հանրապետության կառավարությանն առընթեր պետական գույքի կառավարման վարչության պետի հետ համատեղ, հանձնարարվում է առաջարկություն ներկայացնել «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպության բնականոն գործունեության համար անհրաժեշտ` անհատույց և անժամկետ օգտագործման իրավունքով ամրաց​ման ենթակա անշարժ գույքի վերաբերյալ: 
2014 թվականի մարտի 27-ի թիվ 337-Ա որոշման 6-րդ կետի հանձնարարականը կատարելու արդյունքում, ձևավորված առաջարկի հիման վրա մշակվել է Հայաստանի Հանրապետության կառավարության որոշման կից ներկայացվող նախագիծը, որով առաջարկվում է «Տուբերկուլոզի դեմ պայքարի ազգային կենտրոն» պետական ոչ առևտրային կազմակերպության բնականոն գործունեության համար կազմակերպությանը ամրացնել Աբովյան, Արզնու խճուղի 10 հասցեում գտնվող շենք-շինությունները:
ՆԱԽԱՐԱՐ՝

